Ձև 3
ԱՄՓՈՓԱԹԵՐԹ

««ԳՈՒՅՔԻ ՆԿԱՏՄԱՄԲ ԻՐԱՎՈՒՆՔՆԵՐԻ ՊԵՏԱԿԱՆ ԳՐԱՆՑՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», «ՊԱՏՄՈՒԹՅԱՆ ԵՎ ՄՇԱԿՈՒՅԹԻ ԱՆՇԱՐԺ ՀՈՒՇԱՐՁԱՆՆԵՐԻ ՈՒ ՊԱՏՄԱԿԱՆ ՄԻՋԱՎԱՅՐԻ ՊԱՀՊԱՆՈՒԹՅԱՆ ԵՎ ՕԳՏԱԳՈՐԾՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ 
	1. ՀՀ կրթության, գիտության, մշակույթի և սպորտի նախարարություն
	25.10.2023 թ.

	
	N 01//29668-2023

	ԿԳՄՍ նախարարություն Ձեր ներկայացրած օրենքների ընդունման անհրաժեշտությունը ծագեց պատմության և մշակույթի անշարժ հուշարձանների պետական գրանցումը կատարելու նպատակով «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի 8-րդ հոդվածում նոր «դ1» կետի սահմանման արդյունքում, քանի որ հիշյալ կետով նախատեսվում է. Հայաստանի Հանրապետության կառավարությունը «հաստատում է պետական սեփականություն համարվող հուշարձանների գույքային իրավունքների պետական գրանցման կարգը.»: 

    Օրենքի ընդունումից հետո գրությամբ դիմեցինք կադաստրի կոմիտե՝ խնդրելով աջակցել պետական սեփականություն համարվող հիշյալ կարգը մշակելու հարցում: Կոմիտեն 21.04.2023 թվականի N ՍԹ/5092-2023 պատասխան գրությամբ տեղեկացրել եք, որ «Վարչարարության հիմունքների և վարչական վարույթի մասին» օրենքի համաձայն՝ «Գույքի նկատմամբ իրավունքների պետական գրանցման մասին» օրենքով սահմանված առանձնահատկությունների հաշվառմամբ, ենթաօրենսդրական նորմատիվ ակտերով վարչարարության առանձին ընթացակարգ չի կարող սահմանվել: 

    Նկատի ունենալով վերոգրյալը և ՀՀ վարչապետի 2023 թ. հունիսի 28-Ա N 696-Ա որոշման հավելվածով նախատեսված հուշարձանների գույքային իրավունքների պետական գրանցման կարգ մշակելու համար սահմանված ժամկետը, ԿԳՄՍ նախարարությունում մշակվել  է «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքում փոփոխություն կատարելու մասին» և «Գույքի նկատմամբ իրավունքների պետական գրանցման մասին» Հայաստանի Հանրապետության օրենքում փոփոխություններ և լրացում  կատարելու մասին» Հայաստանի Հանրապետության օրենքների նախագծերը, որոնք ներկայացվել են շահագրգիռ մարմինների կարծիքի, ապա ստացել ենք Արդարադատության նախարարության փորձագիտական եզրակացությունը: Նախագիծը ներկայացվել է նաև ՀՀ կառավարություն, միաժամանակ, ներկայացված է հանրային քննարկման, որի արդյունքներն ամփոփելուց հետո նախատեսվում է դրանք ներկայացնել ՀՀ կառավարություն: 

    Ներկա իրավիճակում՝ նախարարությունը չի առարկում օրենքների նախագծերի ընդունման հետ կապված գործընթացն իրականացնելու Ձեր նախաձեռնությանը: Այդ կապակցությամբ կից տրամադրում ենք օրենքների նախագծերին առնչող փաստաթղթերի փաթեթը, ըստ անհրաժեշտության տնօրինելու նպատակով (կցվում է), միաժամանակ ընդգծելով, որ վերջիններիս ընդունումը առաջնահերթության կարգով վերաբերում է «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի 8-րդ հոդվածում նոր «դ1» կետը չեղյալ համարելուն: 

    Ինչ վերաբերում է վերը նշված օրենքի 16-րդ հոդածին առնչվող կարգավորմանը, ապա դրանում խմբագրման առարկա է միայն 5-րդ պարբերության «Հուշարձանների պահպանական գոտիների տարածքը» բառակապակցությունը: Նկատի ունենալով, որ պահպանական գոտիներում առկա են սեփականաշնորհված կամ վարձակալությամբ հանձնված հողեր և դրանցում սահմանափակված չեն լիազոր մարմնի թույլտվությամբ որոշակի աշխատանքները և տնտեսական գործունությունը, ապա ընդունելի է միայն «պահպանական գոտիների» բառերին առնչվող Ձեր կարգավորումը՝ դրանք հանելով այդ պարբերության շարադրանքից: Ընդ որում՝ պարբերությունն ամբողջությամբ հանելու դեպքում կարող են վտանգվել հենց պետական ցուցակներում ընդգրկված, ինչպես նաև նորահայտ հուշարձանները և  դրանց զբաղեցրած տարածքները, քանի որ բազմաթիվ հուշարձանների զբաղեցրած և «պատմականորեն ու գործնականում դրանց հետ կապված» տարածքներ կադաստրային քարտեզներում արտահայտված չեն և իրենց գործառնական նշանակությամբ օրենսդրորեն շարունակում են մնալ համայնքային և այլ նշանակության հողեր՝ մշտական սպառալիք հանդիսանալով հուշարձանների հետագա պահպանության ապահովման ընթացքին:  Ուստի անհրաժեշտ է հիշյալ 16-րդ հոդվածի 5-րդ պարբերությունը շարադրել հետևյալ խմբագրությամբ. «Հուշարձանի տարածքը դասվում է պատմամշակութային նշանակության հողերի կատեգորիային և ունի այդ հողերի համար՝ Հայաստանի Հանրապետության օրենսդրությամբ սահմանված կարգավիճակ և օգտագործման ռեժիմ» բառերով:

        Առդիր՝ 1 փաթեթ:
	Ընդունվել է:

Նախագծում ավելացվել է դրույթ՝ «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի 8-րդ հոդվածի «դ1» կետն ուժը կորցրած ճանաչելու վերաբերյալ:

Չի ընդունվել:

«Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի 1.1-րդ հոդվածի 1-ին մասի 4-րդ կետի համաձայն՝ հուշարձանի տարածքը հուշարձանի տարածքն իր զբաղեցրած և պատմականորեն ու գործառնական առումով դրա հետ կապված և սահմանված կարգով առանձնացված հողատարածքն է, նույն մասի 6-րդ կետի համաձայն՝ հուշարձանի պահպանական գոտիները հուշարձանի պահպանության, կառուցապատման կարգավորման կամ տեղանքապատկերի (լանդշաֆտի) պահպանման գոտիների տարածքները և դրանցում օգտագործման պայմանակարգ (ռեժիմ) սահմանող փաստաթուղթն է: Նախագծի հիմնավորումներով նշվել է, որ տարածքը հուշարձանի պահպանական գոտի դասելու արդյունքում անհրաժեշտ է լինելու կատարելու հողի նպատակային և գործառնական նշանակության փոփոխություն՝ դրանք դասելով հատուկ պահպանվող նպատակային նշանակությամբ պատմական և մշակութային գործառնական նշանակությամբ հողերի շարքին, և նման կարգավորման առկայությունը կարող է հանգեցնել հողամասերի արդյունավետ օգտագործման հնարավորության խիստ սահմանափակման: Ձեր առաջարկով ըստ էության պահպանական գոտիները փոխարինվում են հուշարձանի տարածքով, ինչը հակասում է ներկայացվող օրեսնդրական փոփոխությունների տրամաբանությանը և ինքնին սահմանափակում է նշյալ հողերն առավել արդյունավետ կառավարելու և օգտագործելու հնարավորությունը՝ նվազեցնելով դրանց նկատմամբ հետագայում կատարվելիք գործարքների հնարավորությունը:

Բացի այդ, բարձրացված մտահոգությունը առ այն, որ պարբերությունն ամբողջությամբ հանելու դեպքում կարող են վտանգվել հենց պետական ցուցակներում ընդգրկված, ինչպես նաև նորահայտ հուշարձանները և  դրանց զբաղեցրած տարածքները, քանի որ բազմաթիվ հուշարձանների զբաղեցրած և «պատմականորեն ու գործնականում դրանց հետ կապված» տարածքներ կադաստրային քարտեզներում արտահայտված չեն և իրենց գործառնական նշանակությամբ օրենսդրորեն շարունակում են մնալ համայնքային և այլ նշանակության հողեր՝ մշտական սպառալիք հանդիսանալով հուշարձանների հետագա պահպանության ապահովման ընթացքին, ապա այս խնդրի լուծման նպատակով «Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին օրենքով սահմանված կարգավորումներով նախատեսվում է որպես ոլորտի իրավակարգավորումն ապահովող առաջին քայլ, իրականացնել պետական սեփականություն հանդիսացող պատմության և մշակույթի անշարժ հուշարձանների և դրանց զբաղեցրած տարածքների և պահպանական գոտիների հաշվառում, ինչի արդյունքում հնարավոր կլինի նույնականացնել և հստակեցնել հուշարձանների, դրանց տարածքների և պահպանական գոտիների զբաղեցրած տարածքների մակերեսները,  դրանք արտացոլել կադաստրային քարտեզում, գույքի և դրա նկատմամբ իրավունքների և սահմանափակումների մասին տեղեկատվության տրամադրելիս ներառել նաև հուշարձանների, դրանց տարածքների, պահպանական գոտիների առկայության վերաբերյալ տվյալներ:

	2. ՀՀ գլխավոր դատախազություն
	31.10.2023 թ.

	
	N /20.4/20081-2023

	Առաջարկություններ և դիտողություններ չկան:
	Ընդունվել է ի գիտություն:

	3. ՀՀ տարածքային կառավարման և ենթակառուցվածքների նախարարություն
	03.11.2023 թ.

	
	N ԴԳ/14.1/33828-2023

	ՀՀ տարածքային կառավարման և ենթակառուցվածքների նախարարությունը քննարկել է ««Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» և ««Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքում փոփոխություն կատարելու մասին» ՀՀ օրենքների նախագծերը  և հայտնում է, որ նախարարության իրավասությունների շրջանակում նախագծերի վերաբերյալ առարկություններ և առաջարկություններ  չունի: 

Տեղեկացնում ենք նաև, որ նախագծերը ներկայացրել ենք նաև Պետական գույքի կառավարման կոմիտեի քննարկմանը և տրամադրում ենք վերջինիս դիրքորոշումը:

Առդիր՝ 2 էջ:
	Ընդունվել է ի գիտություն:

	Ի պատասխան Կադաստրի կոմիտեի 2023 թվականի հոկտմբերի 17-ի թիվ ՍԹ/14294-2023 գրության՝ հայտնում ենք, որ ««Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» և ««Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքում փոփոխություն կատարելու մասին» ՀՀ օրենքների նախագծերի վերաբերյալ ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեն, իր լիազորությունների շրջանակներում,  առաջարկություններ և դիտողություններ չունի։
	Ընդունվել է ի գիտություն:

	3. ՀՀ շրջակա միջավայրի նախարարություն
	02.11.2023 թ.

	
	N 1/04.8/14547-2023

	   Ի պատասխան Ձեր 2023 թվականի հոկտեմբերի 17-ի N ՍԹ/14294 գրության՝ հայտնում եմ, որ ««Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» և ««Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքում փոփոխություն կատարելու մասին» օրենքների նախագծերի վերաբերյալ շրջակա միջավայրի նախարարությունն առաջարկություններ ու առարկություններ չունի։
	Ընդունվել է ի գիտություն:

	4. ՀՀ քաղաքաշինության կոմիտե
	21.11.2023 թ.

	
	N 01/11.3/15018-2023 թ.

	««Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» և ««Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքում փոփոխություն կատարելու մասին» ՀՀ օրենքների նախագծերի վերաբերյալ առաջարկում ենք.

«Գույքի նկատմամբ իրավունքների պետական գրանցման մասին» օրենքը լրացնել նաև մասնավոր սեփականություն հանդիսացող պատմության և մշակույթի անշարժ հուշարձանների և դրանց զբաղեցրած և պատմականորեն ու գործառնական առումով դրա հետ կապված և սահմանված կարգով առանձնացված հողատարածքի և պահպանական գոտիների հաշվառման առանձնահատկությունների վերաբերյալ հոդվածով՝ հաշվի առնելով, որ պատմության և մշակույթի անշարժ հուշարձանների  պետական և տեղական ցուցակներում առկա են մասնավոր սեփականություն հանդիսացող պատմության և մշակույթի անշարժ հուշարձաններ:
	Ընդունվել է:

Նախագիծը վերախմբագրվել է: Հոդվածից հանվել է «պետական սեփականություն հանդիսացող» բառերը՝ ընդլայնելով կարգավորման ոլորտը:

	«Գույքի նկատմամբ իրավունքների պետական գրանցման մասին» օրենքում լրացվող 47.2-րդ հոդվածի 1-ին մասում լրացնել համայնքների գլխավոր հատակագծերով սահմանվող պատմության և մշակույթի անշարժ հուշարձանների, դրանց զբաղեցրած, պահպանության համար առանձնացված հողատարածքի և գոտիների վերաբերյալ դրույթը՝ հաշվի առնելով, որ դրանք նախքան հաստատումը ևս համաձայնեցվում են հուշարձանների պահպանության բնագավառում Հայաստանի Հանրապետության կառավարության լիազորած պետական կառավարման մարմնի հետ:
	Ընդունվել է:
Նախագիծը վերախմբագրվել է: Հոդվածից հանվել է «պետական սեփականություն հանդիսացող» բառերը՝ ընդլայնելով կարգավորման ոլորտը:

	Միաժամանակ հայտնում ենք, որ ««Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքում փոփոխություն կատարելու մասին» ՀՀ օրենքի նախագծի վերաբերյալ առաջարկություններ և դիտողություններ չկան:
	Ընդունվել է ի գիտություն:


	5. ՀՀ էկոնոմիկայի նախարարություն
	07.12.2023թ.

	
	N 01/20361-2023

	Ի պատասխան Ձեր 2023 թվականի հոկտեմբերի 17-ի N ՍԹ/14294-2023 գրության՝ ներկայացնում ենք ««Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» օրենքի նախագծի վերաբերյալ հետևյալ առաջարկությունները․ 
1.     Նախագծի 2-րդ հոդվածով նախատեսված օրենքի 20-րդ հոդվածի 2-րդ մասի 22-րդ կետը ոչ թե շարադրել նոր խմբագրությամբ, այլ «գույքային» բառը փոխարինել «հաշվառումը և» բառերով․
2.    Նախագծի 3-րդ հոդվածով լրացված օրենքի 20-րդ հոդվածի 2-րդ մասի 22․1 -րդ կետում «հուշարձանների» բառից հետո լրացնել «և դրանց» բառերը, հիմք ընդունելով օրենքի 47․2-րդ հոդվածը, իսկ «22․1-րդ» բառը փոխարինել «23-րդ» բառով։ 
Միաժամանակ, ««Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքում փոփոխություն կատարելու մասին» օրենքի նախագծի վերաբերյալ առարկություններ և առաջարկություներ չկան։ 
	Չի ընդունվել:

Դրույթն ամբողջությամբ վերախմբագրվել է:

Ընդունվել է:



	6. ՀՀ արդարադատության նախարարություն
	07.12.2023թ.

	
	N /27.0.01/51952-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» և «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքում փոփոխություններ կատարելու մասին» օրենքների նախագծերի վերաբերյալ 

1. «Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» օրենքի նախագծի (այսուհետ՝ Նախագիծ) 2-րդ հոդվածի 2-րդ մասով նախատեսվում է «Գույքի նկատմամբ իրավունքների պետական գրանցման մասին» օրենքի (այսուհետ՝ Օրենք) 20-րդ հոդվածի 2-րդ մասը լրացնել նոր՝ 22.1-ին կետով: Այս առումով անհրաժեշտ է «22.1-ին» բառերը փոխարինել «23-րդ» բառերով՝ նկատի ունենալով, որ Օրենքի 20-րդ հոդվածի 2-րդ մասը բաղկացած է թվով 22 կետերից և 22-րդ կետից հետո հաջորդական համարակալումը կլինի 23-րդ կետը: Նույն ձևով անհրաժեշտ է փոփոխել նաև նոր լրացվող կետի համարակալումը՝ «22.1.» թիվը փոխարինելով «23.» թվով:
Նախագծի 2-րդ հոդվածի 2-րդ մասում անհրաժեշտ է հստակեցնել «օրենքում նախատեսված դեպքերում» ձևակերպումը: Այս առումով հարկ ենք համարում նշել նաև, որ անհրաժեշտ է ապահովել իրավական որոշակիության պահանջները, որոնց իր մի շարք որոշումներում անդրադարձել է նաև Սահմանադրական դատարանը՝ ամրագրելով հետևյալը՝ «.… Սահմանադրական դատարանը գտնում է, որ իրավական որոշակիության սկզբունքը ենթադրում է ինչպես հնարավորինս հստակ իրավակարգավորման առկայություն, այնպես էլ դրա կանխատեսելիության ապահովում: 
«Իրավական պետության սկզբունքը, ի թիվս այլնի, պահանջում է նաև իրավական օրենքի առկայություն։ Վերջինս պետք է լինի բավականաչափ մատչելի՝ իրավունքի սուբյեկտները պետք է համապատասխան հանգամանքներում հնարավորություն ունենան կողմնորոշվելու, թե տվյալ դեպքում ինչ իրավական նորմեր են կիրառվում։ Նորմը չի կարող համարվել «օրենք», եթե այն ձևակերպված չէ բավարար ճշգրտությամբ, որը թույլ կտա իրավաբանական և ֆիզիկական անձանց դրան համապատասխանեցնել իրենց վարքագիծը. նրանք պետք է հնարավորություն ունենան կանխատեսել այն հետևանքները, որոնք կարող է առաջացնել տվյալ գործողությունը։
Բացի դրանից, իրավական որոշակիության սկզբունքը, լինելով իրավական պետության հիմնարար սկզբունքներից մեկը, ենթադրում է նաև, որ իրավահարաբերությունների բոլոր սուբյեկտների, այդ թվում՝ իշխանության կրողի գործողությունները պետք է լինեն կանխատեսելի ու իրավաչափ» (ՍԴՈ-1475):

Անդրադառնալով Օրենքի 20-րդ հոդվածի 2-րդ մասում նախատեսվող փոփոխությանն ու լրացմանը բովանդակային առումով, ապա հարկ է նշել, որ վերջինների միջոցով Կադաստրի կոմիտեին (անշարժ գույքի պետական ռեգիստր) վերապահվելու է պատմության և մշակույթի անշարժ հուշարձանների հաշվառման լիազորություն: 

Նախատեսվող կարգավորումները խնդրահարույց են և հակասում են՝ «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքին, որի 9-րդ հոդվածի 1-ին մասի «ը)» կետի կարգավորման, համաձայն՝ հուշարձանների պահպանության և օգտագործման բնագավառում լիազորված մարմինը վարում է հուշարձանների պետական հաշվառումը (կադաստրը), իսկ նույն օրենքի 12-րդ հոդվածի 3-րդ մասի կարգավորման համաձայն՝ Հուշարձանների պետական հաշվառումն իրականացնում է լիազորված մարմինը` Հայաստանի Հանրապետության կառավարության սահմանած կարգով: Իսկ Հայաստանի Հանրապետության կառավարության 2002 թվականի ապրիլի 20-ի «Պատմության և մշակույթի անշարժ հուշարձանների պետական հաշվառման, ուսումնասիրման, պահպանության, ամրակայման, նորոգման, վերականգնման և օգտագործման կարգը հաստատելու մասին» N 438 որոշմամբ սահմանվում են նաև հուշարձանների պետական հաշվառման հետ կապված ընթացակարգերը, որոնք իրականացվում են պատմության ու մշակույթի հուշարձանների պահպանության և օգտագործման բնագավառի պետական լիազորված մարմնի կողմից:

Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 9-րդ հոդվածի 2-րդ մասի կարգավորումը, որի համաձայն՝ նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին:
	Ընդունվել է:

Նախագծի 2-րդ հոդվածի 2-րդ մասում կատարվել է փոփոխություն՝ «22.1-ին» բառերը փոխարինվել  են «23-րդ» բառերով:
Ընդունվել է:

Դրույթը խմբագրվել է՝ ներառելով «սույն օրենքով նախատեսված դեպքերում» եզրույթը:

Ընդունվել է:

Տարընկալումներից խուսափելու նպատակով նախագծում հաշվառում բառը փոխարինվել է տարածական հաշվառում բառերով:  Միաժամանակ, հարկ է նշել, որ «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքի՝ վկայակոչված նորմերի կարգավորման առարկան տարբերվում է Նախագծով առաջարկվող փոփոխությունների կարգավորման առարկայից՝ անկախ այն հանգամանքից, որ օգտագործվում է միևնույն՝ «հաշվառում» եզրույթը: Մասնավորապես, «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքի 12-րդ հոդվածի համաձայն՝ հուշարձանների պետական հաշվառումը ներառում է հուշարձանների հայտնաբերումը, ուսումնասիրումը, հաշվառման փաստաթղթերի ստեղծումը, պետական ցուցակների կազմումը և հաստատումը, այնինչ Նախագծով Կադաստրի կոմիտեն լիազորություն է ստանում հայտնաբերված և համապատասխան կարգով հաշվառում ստացած հուշարձանների, դրանց տարածքների և պահպանական գոտիների վերաբերյալ ներկայացված տվյալներն արտացոլելու կադաստրային քարտեզում և անշարժ գույքի նկատմամբ իրավունքների պետական գրանցման վկայականներում: Միևնույն ժամանակ, «Գույքի նկատմամբ իրավունքների պետական գրանցման մասին» ՀՀ օրենքի 3-րդ հոդվածի 2-րդ մասով սահմանվում է, որ պետական գրանցման հիմնական սկզբունքների ու խնդիրների շարքում են գույքի նկատմամբ իրավունքների, սահմանափակումների, գույքի կադաստրային գնահատման, հաշվառման տվյալների վերաբերյալ տեղեկատվական համակարգի ստեղծումը և կառավարումը: Հետևաբար՝ Նախագծով սահմանված կարգավորումները Կադաստրի կոմիտեին որևէ կերպ չեն լիազորում իրականացնել  «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքով սահմանված հաշվառումը, այլ ամրագրում են համապատասխան տվյալների վերաբերյալ տեղեկատվական համակարգի ստեղծումը, և հակասության մեջ չեն մտնում հավասար իրավաբանական ուժ ունեցող նորմատիվ իրավական այլ ակտի հետ:

	2. Նախագծի 3-րդ հոդվածով նախատեսվում է Օրենքը լրացնել նոր՝ 47.2-րդ հոդվածով, որի 1-ին մասի համաձայն՝ պետական սեփականություն հանդիսացող պատմության և մշակույթի անշարժ հուշարձանների և դրանց զբաղեցրած և պատմականորեն ու գործառնական առումով դրա հետ կապված և սահմանված կարգով առանձնացված հողատարածքը (այսուհետ՝ հուշարձանի տարածք) և պահպանական գոտին հաշվառվում են հուշարձանների պահպանության բնագավառում Հայաստանի Հանրապետության կառավարության լիազորած պետական կառավարման մարմնի (այսուհետ` հուշարձանների պահպանության լիազորված մարմին) նախաձեռնությամբ կազմված հուշարձանի տարածքի և դրա պահպանական գոտիների հատակագծի և համապատասխան համայնքին հուշարձանների պահպանության լիազորված մարմի կողմից սահմանված կարգով ծանուցումը հավաստող փաստաթղթերի հիման վրա:
Նշված դրույթում «հուշարձանների պահպանության բնագավառում» բառերն առաջարկում ենք փոխարինել «հուշարձանների պահպանության և օգտագործման բնագավառում» բառերով՝ համապատասխանեցնելով «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի 9-րդ հոդվածին:
Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 9-րդ հոդվածի 2-րդ մասի կարգավորումը, որի համաձայն՝ նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին:

Նույն դիտողությունը վերաբերում է նաև նոր լրացվող 47.2-րդ հոդվածի 2-րդ մասին և Նախագծի 4-րդ հոդվածին:

Միաժամանակ, հարկ ենք համարում նշել, որ նոր լրացվող 47.2-րդ հոդվածի 1-ին մասում պարզաբանման կարիք ունի «սահմանված կարգով» ձևակերպումը, մասնավորապես, խոսքը ի՞նչ կարգի մասին է և ի՞նչ իրավական ակտով է սահմանված: 
Բացի այդ, անհրաժեշտ է նկատի ունենալ, որ «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի կարգավորումներում լիազորված մարմնի կողմից համայնքի ղեկավարին հուշարձանի տարածքի և դրա պահպանական գոտիների հատակագծի ծանուցման վերաբերյալ որևէ դրույթ նախատեսված չէ:

Նոր լրացվող 47.2-րդ հոդվածի 1-ին մասում «հաշվառվում են» բառից հետո առաջարկում ենք լրացնել, թե ո՞ր մարմնի կողմից են հաշվառվում՝ իրավական որոշակիության սկզբունքի ապահովման նպատակով:

3. Նոր լրացվող 47.2-րդ հոդվածի 2-րդ մասում «հուշարձանների պահպանության բնագավառում Հայաստանի Հանրապետության կառավարության լիազորած պետական կառավարման մարմնի (այսուհետ` հուշարձանների պահպանության լիազորված մարմին)» բառերն անհրաժեշտ է փոխարինել 1-ին մասում նշված կրճատ անվանմամբ, միաժամանակ, «օրենքով» բառից առաջ անհրաժեշտ է հանել «Հայաստանի Հանրապետության» բառերը՝ հաշվի առնելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթները:

	Ընդունվել է:
Նախագծի 3-րդ հոդվածում կատարվել է լրացում:

Ընդունվել է:

Նախագծի 3-րդ և 4-րդ հոդվածներում կատարվել են լրացումներ:

Ընդունվել է:

Դրույթը խմբագրվել է և հանվել է «սահմանված կարգով» ձևակերպումը:
Ընդունվել է:

Դրույթը խմբագրվել է և հանվել է «սահմանված կարգով» ձևակերպումը:
Չի ընդունվել:

«Գույքի նկատմամբ իրավունքների պետական գրանցման մասին» ՀՀ օրենքում լրացումներ և փոփոխություններ» կատարելու մասին» ՀՀ օրենքի նախագծով 20-րդ հոդվածում լրացում է կատարվում և անշարժ գույքի պետական ռեգիստրի լիազորությունների շրջանակներում 23-րդ կետով լրացվում է նաև պետական սեփականություն հանդիսացող պատմության և մշակույթի անշարժ հուշարձանների զբաղեցրած և պատմականորեն ու գործառնական առումով դրա հետ կապված և սահմանված կարգով առանձնացված հողատարածքի և պահպանական գոտիների հաշվառումը, հետևաբար՝ անկհայտ է, որ հաշվառումը կատարվելու է  անշարժ գույքի պետական ռեգիստրի՝ Կադաստրի կոմիտեի կողմից: 

Ընդունվել է:

Նախագծի 3-րդ հոդվածում կատարվել է փոփոխություն:

	4. Նոր լրացվող 47.2-րդ հոդվածի 4-րդ մասի համաձայն՝ «սույն հոդվածի 1-ին մասով նախատեսված  հատակագծերի օրինակելի ձևերը, հատակագծերին ներկայացվող պահանջները և հատակագծերի ներկայացման կարգը սահմանում է Կառավարությունը»:

Այս առումով անհրաժեշտ է Նախագծով նախատեսել անցումային դրույթներ, որոնցով կսահմանվեն վերը նշված ենթաօրենսդրական նորմատիվ իրավական ակտի ընդունման ժամկետը, ինչպես նաև Նախագծի 3-րդ հոդվածի՝ ուժի մեջ մտնելու ավելի ուշ ժամկետ, քանի որ Նախագծի 3-րդ հոդվածով Օրենքի՝ նոր լրացվող 47.2-րդ հոդվածի նորմերի կիրառումը պայմանավորված է այդ հոդվածի 4-րդ մասում նշված կարգի ընդունմամբ:

Սույն դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 5-րդ մասի դրույթներից, որոնց համաձայն՝ «եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև`

1) օրենսդրական ակտի այն մասերը, որոնք գործելու են ենթաօրենսդրական նորմատիվ իրավական ակտն ուժի մեջ մտնելու պահից.
2) ենթաօրենսդրական նորմատիվ իրավական ակտի ընդունման նախատեսվող ժամկետը:»:

Միաժամանակ, նոր լրացվող 47.2-րդ հոդվածի կապակցությամբ հարկ ենք համարում նշել, որ հոդվածի դրույթներով նախատեսվում է կարգավորել պետական սեփականություն հանդիսացող պատմության և մշակույթի անշարժ հուշարձանների և դրանց զբաղեցրած և պատմականորեն ու գործառնական առումով դրա հետ կապված և սահմանված կարգով առանձնացված հողատարածքի և պահպանական գոտիների հաշվառման հետ կապված հարաբերությունները, որը, ինչպես արդեն նշել ենք սույն եզրակացության 1-ին կետում, խնդրահարույց է: Միաժամանակ, նշված տարածքների պետական գրանցման հետ կապված հարաբերությունների մասով առաջանում է բաց՝ նկատի ունենալով, որ ներկայացված մյուս նախագծով նախատեսվում է ուժը կորցրած ճանաչել «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի 8-րդ հոդվածի 1-ին մասի դ1) կետը, որի համաձայն՝ Կառավարությունը հաստատում է պետական սեփականություն համարվող հուշարձանների գույքային իրավունքների պետական գրանցման կարգը: 

Ելնելով վերոգրյալից, անհրաժեշտ է քննարկման առարկա դարձնել, թե «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի 8-րդ հոդվածի 1-ին մասի դ1) կետն ուժը կորցրած ճանաչվելու դեպքում պետական սեփականություն համարվող հուշարձանների գույքային իրավունքների պետական գրանցման հետ կապված հարաբերություններն ի՞նչ ձևով են կարգավորվելու: 

5. «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքում փոփոխություններ կատարելու մասին» օրենքի նախագծի (այսուհետ՝ Նախագիծ) 1-ին հոդվածով նախատեսվում է «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի (այսուհետ՝ Օրենք) 8-րդ հոդվածի 1-ին մասի դ1) կետն ուժը կորցրած ճանաչել:
Նշված դրույթի համաձայն՝ հուշարձանների պահպանության և օգտագործման բնագավառում Հայաստանի Հանրապետության կառավարությունը հաստատում է պետական սեփականություն համարվող հուշարձանների գույքային իրավունքների պետական գրանցման կարգը:

Այս առումով հարկ ենք համարում նշել, որ «Գույքի նկատմամբ իրավունքների պետական գրանցման մասին» օրենքի 20-րդ հոդվածի 2-րդ մասի 22-րդ կետի համաձայն՝ անշարժ գույքի պետական ռեգիստրը Հայաստանի Հանրապետության կառավարության սահմանած կարգով իրականացնում է պետական սեփականություն համարվող՝ պատմության և մշակույթի անշարժ հուշարձանների գույքային պետական գրանցումը: 

Ելնելով վերոգրյալից՝ Նախագծով առաջարկվող փոփոխության համատեքստում անհրաժեշտ է համապատասխան փոփոխություն կատարել նաև «Գույքի նկատմամբ իրավունքների պետական գրանցման մասին» օրենքի 20-րդ հոդվածի 2-րդ մասի 22-րդ կետում:

Միաժամանակ, առաջարկում ենք Նախագծի 1-ին հոդվածում դ1) կետը ներառել չակերտների մեջ:
	Ընդունվել է:
Նախագծում ավելացվել են անցումային դրույթներ:

Ընդունվել է ի գիտություն:

Նախագծին կից ներկայացված հիմնավորումներում նշված է. « Ներկա փուլում՝ որպես ոլորտի իրավակարգավորումն ապահովող առաջին քայլ, նախատեսվում է իրականացնել պետական սեփականություն հանդիսացող պատմության և մշակույթի անշարժ հուշարձանների և դրանց զբաղեցրած հողատարածքների և պահպանական գոտիների հաշվառում՝ հաշվի առնելով այն հանգամանքը, որ դրանց պետական գրանցման պարագայում գործնականում կարող են առաջանալ, օրինակ, միևնույն գույքի կրկնակի պետական գրանցման դեպքեր, քարտեզում՝ երկու և ավելի գույքերի համադրումներ և այլ գործնական խնդիրներ: Բացի այդ, կարող են լինել դեպքեր, երբ հուշարձանի տարածքի կամ պահպանական գոտու նկատմամբ այլ անձի անվամբ արդեն իսկ կատարված լինի պետական գրանցում, ինչի պարագայում համապատասխան տարածքների գրանցման գործընթացը կդանդաղի՝ բացասաբար ազդելով հուշարձանների պաշտպանությունը գործնականում ապահովելու վրա:»: Միևնույն ժամանակ, «Գույքի նկատմամբ իրավունքների պետական գրանցման մասին» ՀՀ օրենքի 20-րդ հոդվածում արդեն իսկ առկա է դրույթ՝ Հայաստանի Հանրապետության կառավարության սահմանած կարգով պետական սեփականություն համարվող՝ պատմության և մշակույթի անշարժ հուշարձանների գույքային պետական գրանցումն իրականացնելու լիազորության վերաբերալ: Հետևաբար՝ հիմնավորումներով ներկայացվածի համատեքստում պետական սեփականություն համարվող՝ պատմության և մշակույթի անշարժ հուշարձանների գույքային պետական գրանցման կատարումը՝ որպես ոլորտի կարգավորման երկրորդ փուլ, կիրականացվի հաշվառման գործընթացներն ավարտելուց, առկա խնդիրները վերհանելուց հետո: 
Ինչ վերաբերում է «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի 8-րդ հոդվածի 1-ին մասի դ1) կետն ուժը կորցրած ճանաչելուն,  որի համաձայն՝ Կառավարությունը հաստատում է պետական սեփականություն համարվող հուշարձանների գույքային իրավունքների պետական գրանցման կարգը, ապա Նախագծի հիմնավորումներում ներկայացվել է, որ դրույթն ուժը կորցրած է ճանաչվում այն հիմնավորմամբ, որ գույքի նկատմամբ իրավունքների գրանցման ընթացակարգը սահմանվում է «Վարչարարության հիմունքների և վարչական վարույթի մասին» ՀՀ օրենքով՝ «Գույքի նկատմամբ իրավունքների պետական գրանցման մասին» ՀՀ օրենքով սահմանված առանձնահատկությունների հաշվառմամբ: Ընդ որում՝ վարչարարության առանձին ընթացակարգ չի կարող սահմանվել ենթաօրենսդրական նորմատիվ ակտերով:
Ընդունվել է:

	6. Նախագծի 2-րդ հոդվածով նախատեսվում է ուժը կորցրած ճանաչել Օրենքի 16-րդ հոդվածի հինգերորդ պարբերությունը, որի համաձայն՝ հուշարձանի պահպանական գոտիների տարածքը դասվում է պատմամշակութային նշանակության հողերի կատեգորիային և ունի այդ հողերի համար` Հայաստանի Հանրապետության օրենսդրությամբ սահմանված կարգավիճակ և օգտագործման ռեժիմ:
Նախագծին կից ներկայացված հիմնավորման համաձայն՝ «(…) Նման իմպերատիվ կարգավորումը ենթադրում է, որ տարածքը հուշարձանի պահպանական գոտի դասելու արդյունքում անհրաժեշտ է լինելու կատարելու հողի նպատակային և գործառնական նշանակության փոփոխություն՝ դրանք դասելով հատուկ պահպանվող նպատակային նշանակությամբ պատմական և մշակութային գործառնական նշանակությամբ հողերի շարքին: Մեր դիտարկմամբ, նման կարգավորման առկայությունը կարող է հանգեցնել հողամասերի արդյունավետ օգտագործման հնարավորության խիստ սահմանափակման: Ավելին, առանձին հողամասերի նպատակային նշանակության փոփոխությունները համայնքի ավագանու կողմից կարող են հաստատվել միայն լիազոր մարմնում ստեղծված միջգերատեսչական հանձնաժողովի դրական եզրակացության առկայության դեպքում, իսկ, եթե պահպանական տարածքում առկա լինեն նաև այլ շինություններ, ապա անհրաժեշտ է լինելու կարգավորել այդ գույքերի գործառնական նշանակության հարցը ևս: Այս նկատառումներից ելնելով՝ ««Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքում փոփոխություն կատարելու մասին» Նախագծով առաջարկվում է 16-րդ հոդվածի 5-րդ պարբերության մեջ ամրագրված նախադասությունը հանել՝ հնարավորություն ստեղծելով նշյալ հողերը կառավարել և օգտագործել առավել արդյունավետ՝ չսահմանափակելով դրանց նկատմամբ հետագայում կատարվելիք գործարքների հնարավորությունը:

Այս առումով գտնում ենք, որ Օրենքի 16-րդ հոդվածի 5-րդ մասն ուժը կորցրած ճանաչելու վերաբերյալ Նախագծով առաջարկվող դրույթը խնդրահարույց է և լրացուցիչ հիմնավորման կարիք ունի, քանի որ նման հիմնավորումը խիստ հայեցողական է և չի բացահայտում, թե նշյալ հողերի արդյունավետ օգտագործումն ու կառավարումը կոնկրետ ի՞նչ ձևերով են իրականացվելու: 
	Ընդունվել է:
Նախագծի հիմնավորումները լրամշակվել են, մասնավորապես նշվել է՝ հողամասերի նպատակային և գործառնական նշանակության փոփոխությունների կատարման կարգը սահմանված է ՀՀ հողային օրենսգրքով և «Հայաստանի Հանրապետության համայնքների (բնակավայրերի) գլխավոր հատակագծերի մշակման, փորձաքննության, համաձայնեցման, հաստատման ու փոփոխման կարգը հաստատելու և Հայաստանի Հանրապետության կառավարության 2003 թվականի մայիսի 2-ի 609-Ն ու 2010 թվականի մարտի 4-ի 208-Ն որոշումներն ուժը կորցրած ճանաչելու մասին» ՀՀ կառավարության 29 դեկտեմբերի 2011 թվականի N 1920-Ն որոշմամբ: Ընդ որում, յուրաքանչյուր փոփոխության կատարման համար հստակ սահմանված են համապատասխան վավերապայմանները, հիմքերը և ընթացակարգը, միևնույն ժամանակ առանձին հողամասերի նպատակային նշանակության փոփոխությունները համայնքի ավագանու կողմից կարող են հաստատվել միայն լիազոր մարմնում ստեղծված միջգերատեսչական հանձնաժողովի դրական եզրակացության առկայության դեպքում, իսկ, եթե պահպանական տարածքում առկա լինեն նաև այլ շինություններ, ապա անհրաժեշտ է լինելու կարգավորել այդ գույքերի գործառնական նշանակության հարցը ևս: Այսինքն՝ հնարավոր են դեպքեր, երբ միջգերատեսչական հանձնաժողովի կողմից տրված դրական եզրակացության հիման վրա լիազոր մարմնի կողմից հաստատվի հողամասի նպատակային նշանակության փոփոխությունը, իսկ նորահայտ հուշարձանի հաշվառման դեպքում դրա պահպանական գոտին ինքնաշխատ դառնա հատուկ պահպանվող նպատակային նշանակության հողամաս: Հարկ ենք համարում նաև ընդգծել, որ այս կարգավորման առկայության պարագայում հասկանալի չէ, թե որ պահից է հուշարձանի պահպանական գոտին վերափոխվում «պատմամշակութային նշանակության հողերի կատեգորիա»-ին, ինչպես և որտեղ է դա արտացոլվում: Բացի այդ, նշվածի համատեքստում բացառված չեն այն իրավիճակները, երբ քաղաքացին, վստահ լինելով, որ սեփականության իրավունքով իրեն պատկանող հողամասն օգտագործում է դրա նպատակային և գործառնական նշանակությանը համապատասխան՝ օրինակ, որպես վարելահող՝ անտեղյակ լինելով այն փաստից, որ օրենքի ուժով իր հողամասը դասվում է  «պատմամշակութային նշանակության հողերի կատեգորիա»-ին: Այս նկատառումներից ելնելով՝ ««Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքում փոփոխություն կատարելու մասին» Նախագծով առաջարկվում է 16-րդ հոդվածի 5-րդ պարբերության մեջ ամրագրված նախադասությունը հանել՝ հնարավորություն ստեղծելով նշյալ հողերը կառավարել և օգտագործել առավել արդյունավետ՝ չսահմանափակելով դրանց նկատմամբ հետագայում կատարվելիք գործարքների, դրանց սահմաններում ներդրումային ծրագրերի իրականացման հնարավորությունը:

	7. ՀՀ ֆինանսների նախարարություն
	03.01.2024 թ.

	
	N 01/11-4/25841-2023

	ՀՀ ֆինանսների նախարարությունն ուսումնասիրել է «Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» և «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքում փոփոխություններ կատարելու մասին» օրենքների նախագծերը և հայտնում է, որ առաջարկություններ և դիտողություններ չունի։
	Ընդունվել է ի գիտություն:

	8. ՀՀ կրթության, գիտության, մշակույթի և սպորտի նախարարություն
	19.12.2023 թ.

	
	N 01//36219-2023

	   Հայտնում ենք, որ ՀՀ վարչապետի 2023 թվականի հունիսի 28-ի N 696-Ա որոշման հավելվածի 2-րդ կետի կատարումն ապահովելու նպատակով ներկայացված «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքում փոփոխություն կատարելու մասին» Հայաստանի Հանրապետության օրենքի նախագծում Ձեր կողմից առաջարկված օրենքի 16-րդ հոդվածի     5-րդ պարբերությունը ուժը կորցրած ճանաչելու վերաբերյալ Կադաստրի կոմիտեում քննարկումից հետո՝ առաջարկությունը քննարկվել է նաև ԿԳՄՍ նախարարությունում: Հաշվի առնելով, որ հիշյալ պարբերությամբ նախատեսված դրույթի կիրառումն օբյեկտիվորեն խնդրահարույց է և նշված ձևակերպմամբ դրա ապահովումը կապված է գործընթացին վերաբերող այլ օրենսդրական ակտերի (մասնավորապես՝ Հողային օրենսգրքի 23-րդ հոդվածի 1-ին մասի 1-ին պարբերության) հետ՝ նախարարությունը նպատակահարմար է գտնում պարբերության շարադրումը «Պետական և համայնքային սեփականություն համարվող և օտարման ոչ ենթակա պատմության և մշակույթի անշարժ հուշարձանների տարածքների հողերը դասվում են պատմական և մշակութային նշանակության հողերի կատեգորիային և ունեն այդ հողերի համար սահմանվող օգտագործման ռեժիմ» բովանդակությամբ: 

   Նախարարության վերոնշյալ առաջարկությունն օրենքի նախագծում չներառելու դեպքում անհրաժեշտ ենք համարում ներկայացվող նախագծից հանել նշված պարբերության փոփոխությունը և դրան անդրադառնալ «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքում նախարարության կողմից փոփոխություններ կատարելու հետ կապված հետագա քննարկումների ընթացքում՝ խնդրին առնչվող առավել ընդունելի տարբերակ ներկայացնելու համար: 

   Անհրաժեշտ ենք համարում նաև նշել, որ հիշյալ օրենքի 21-րդ հոդվածի համաձայն՝ «Հուշարձանների քանդումն արգելվում է», որի օրենսդրորեն չապահովելն առաջացնում է ՀՀ օրենսդրությամբ սահմանված պատասխանատվություն: Իսկ, քանի որ պատմության և մշակույթի  անշարժ հուշարձաններ են նաև հնագիտական և պատմական նշանակության հուշարձանները՝ դրանց զբաղեցրած տարածքները, ապա պարբերությունն ամբողջությամբ հանելը սպառնալիք կարող է ստեղծել այդ հուշարձանների տարածքների անխաթար պահպանության ապահովման համար:
	Ընդունվել է մասնակի:
Դրույթը խմբագրվել է և շարադրվել է այլ բովանդակությամբ:



	9. Երևանի քաղաքապետարան
	12.01.2024 թ.

	
	N 01/238829-23

	   Ի պատասխան ՀՀ վարչապետի աշխատակազմի ղեկավարի 14.12.2023 թվականի N 02/11.3/43330-2023, 09.01.2024 թվականի  N 02/11.3/639-2024 և Ձեր 14.12.2023 թվականի N ՍԹ/17613-2023 գրությունների հայտնում եմ, որ «Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին», «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքում փոփոխություններ կատարելու մասին» օրենքների նախագծերի և ««Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» և ««Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքում փոփոխություններ կատարելու մասին» Հայաստանի Հանրապետության օրենքների նախագծերին հավանություն տալու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:

	10. ՀՀ կրթության, գիտության, մշակույթի և սպորտի նախարարություն
	04.04.2024 թ.

	
	N 01//10314-2024

	Առաջարկություններ չկան:
	Ընդունվել է ի գիտություն:

	11. ՀՀ վարչապետի աշխատակազմի իրավաբանական վարչություն
	30.04.2024 թ.

	
	N 02/11.3/15418-2024

	ԵԶՐԱԿԱՑՈՒԹՅՈՒՆ

««Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» և ««Պատմության և մշակույթի անշարժ հուշարձանների ու պատմական միջավայրի պահպանության և օգտագործման» մասին օրենքում փոփոխություններ կատարելու մասին» oրենքների նախագծերի վերաբերյալ

1. ««Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» oրենքի նախագծի (այսուհետ՝ Նախագիծ) 2-րդ հոդվածի 1-ին և 2-րդ մասերով «Գույքի նկատմամբ իրավունքների պետական գրանցման մասին» օրենքի 20-րդ հոդվածի 2-րդ մասում համապատասխանաբար նոր խմբագրությամբ շարադրվող և լրացվող կետերի համաձայն՝ անշարժ գույքի պետական ռեգիստրը՝ (…) Հայաստանի Հանրապետության կառավարության սահմանած կարգով իրականացնում է պետական սեփականություն համարվող՝ պատմության և մշակույթի անշարժ հուշարձանների պետական գրանցումը, ինչպես նաև պատմության և մշակույթի անշարժ հուշարձանների տարածական հաշվառումը և սույն օրենքով նախատեսված դեպքերում իրականացնում է պատմության և մշակույթի անշարժ հուշարձանների զբաղեցրած և պատմականորեն ու գործառնական առումով դրա հետ կապված և սահմանված կարգով առանձնացված հողատարածքի և պահպանական գոտիների տարածական հաշվառում: Սակայն, Նախագծում (օրենքում) որոշակիացված և սահմանված չէ, թե ինչ է պատմության և մշակույթի անշարժ հուշարձանների և դրանց հետ կապված հողատարածքի և պահպանական գոտիների տարածական հաշվառումը, ինչը չի բխում «Նորմատիվ իրավական ակտերի մասին» օրենքի 15-րդ հոդվածի պահանջից:
	Ընդունվել է:

Օրենքի 2-րդ հոդվածում  կատարվել է լրացում, մասնավորապես՝ սահմանվել է «տարածական հաշվառման» հետևյալ հասկացությունը.

Տարածական հաշվառում՝ «Տարածական տվյալների մասին» օրենքով սահմանված տարածական օբյեկտի արտացուլումը կադաստրային քարտեզում:

	2. Նախագծի 2-րդ հոդվածի 1-ին մասի դրույթներից պարզ է դառնում, որ Կառավարության սահմանած կարգով պետք է իրականացվի նաև պատմության և մշակույթի անշարժ հուշարձանների տարածական հաշվառումը, մինչդեռ Նախագծի (օրենքի) անցումային դրույթներում համապատասխան ենթաօրենսդրական նորմատիվ իրավական ակտի և դրա ընդունման նախատեսվող ժամկետի վերաբերյալ դրույթներ առկա չեն:
	Ընդունվել է:
Նախագծի 4-րդ հոդվածի 2-րդ մասում կատարվել է լրացում, մասնավորապես՝ «ներկայացման» բառից հետո լրացվել են «և տարածական հաշվառման իրականացման» բառերը:



	12. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	30.04.2024թ.

	
	N 02/11.3/15418-2024

	ԵԶՐԱԿԱՑՈՒԹՅՈՒՆ

«Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» և «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքում փոփոխություններ կատարելու մասին» օրենքների նախագծերի վերաբերյալ

«Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքում փոփոխություններ կատարելու մասին» օրենքի նախագծի վերաբերյալ առկա են հետևյալ նկատառումները.

Նախագծի 2-րդ հոդվածով նախատեսվում է սահմանել, որ «Պետական սեփականություն համարվող և օտարման ոչ ենթակա պատմության և մշակույթի անշարժ հուշարձանների տարածքների հողերը, որոնք ծանրաբեռնված չեն այլ անձանց որևէ տեսակի իրավունքներով, բացառությամբ Մայր Աթոռ Սուրբ Էջմիածնին անհատույց օգտագործման իրավունքով տրամադրված հուշարձանների, օրենքի ուժով դասվում են հատուկ պահպանվող նպատակային նշանակության, պատմական և մշակութային գործառնական նշանակության հողերի շարքին և ունեն այդ հողերի համար սահմանված օգտագործման և իրավական հատուկ ռեժիմ: Պետական սեփականություն համարվող և օտարման ոչ ենթակա պատմության և մշակույթի անշարժ հուշարձանների տարածքները տեղորոշվում են լիազոր մարմնի կողմից օրենսդրությամբ սահմանված կարգով դրանց հատակագծերը կազմելու միջոցով և ներկայացվում են անշարժ գույքի պետական ռեգիստր:»: Նախագծի հիմնավորման համաձայն՝ «Ներկա փուլում՝ որպես ոլորտի իրավակարգավորումն ապահովող առաջին քայլ, նախատեսվում է իրականացնել պետական սեփականություն հանդիսացող պատմության և մշակույթի անշարժ հուշարձանների և դրանց զբաղեցրած հողատարածքների և պահպանական գոտիների հաշվառում՝ հաշվի առնելով այն հանգամանքը, որ դրանց պետական գրանցման պարագայում գործնականում կարող են առաջանալ, օրինակ, միևնույն գույքի կրկնակի պետական գրանցման դեպքեր, քարտեզում՝ երկու և ավելի գույքերի համադրումներ և այլ գործնական խնդիրներ: Բացի այդ, կարող են լինել դեպքեր, երբ հուշարձանի տարածքի կամ պահպանական գոտու նկատմամբ այլ անձի անվամբ արդեն իսկ կատարված լինի պետական գրանցում, ինչի պարագայում համապատասխան տարածքների գրանցման գործընթացը կդանդաղի՝ բացասաբար ազդելով հուշարձանների պաշտպանությունը գործնականում ապահովելու վրա»: 

Վերոնշյալից պարզ է դառնում, որ որոշակի խնդիրներից խուսափելու նպատակով այս փուլում չի ներառվել սեփականության այլ սուբյեկտներին պատկանող, այդ թվում՝ համայնքային սեփականություն հանդիսացող, հողամասերի համար վերաբերելի կարգավորումները: Մինչդեռ, այս առումով հարկ է նկատի ունենալ Հողային օրենսգրքի համապատասխան կարգավորումները, որտեղ պետական և համայնքային հողամասերի համար սահմանված են նույնանման իրավական ռեժիմներ և օրենսդրական ակտով միայն պետական համապատասխան հողամասերի կարգավորմանն անդրադառնալը գտնում ենք, որ լրացուցիչ վերանայման անհրաժեշտություն ունի:
	Չի ընդունվել:
Նախագծի հիմնավորումների վկայակոչված հատվածը վերաբերում է «Գույքի նկատմամբ իրավունքների պետական գրանցման մասին» օրենքին, որով հաշվառման ենթակա են բոլոր հուշարձանների պահպանական գոտիները և տարածքները՝ անկախ սեփականության սուբյեկտից:

	13. ՀՀ վարչապետի աշխատակազմի սոցիալական հարցերի վարչություն
	30.04.2024թ.

	
	N 02/11.3/15418-2024

	ԵԶՐԱԿԱՑՈՒԹՅՈՒՆ

«ԳՈՒՅՔԻ ՆԿԱՏՄԱՄԲ ԻՐԱՎՈՒՆՔՆԵՐԻ ՊԵՏԱԿԱՆ ԳՐԱՆՑՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ «ՊԱՏՄՈՒԹՅԱՆ ԵՎ ՄՇԱԿՈՒՅԹԻ ԱՆՇԱՐԺ ՀՈՒՇԱՐՁԱՆՆԵՐԻ ՈՒ ՊԱՏՄԱԿԱՆ ՄԻՋԱՎԱՅՐԻ ՊԱՀՊԱՆՈՒԹՅԱՆ ԵՎ ՕԳՏԱԳՈՐԾՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Նախագծով Կառավարության հավանությանը ներկայացված «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքում փոփոխություններ կատարելու մասին» օրենքի նախագծի վերաբերյալ առաջարկում ենք քննարկել հետևյալ դիտարկումները։

1. Նախագծի 2-րդ հոդվածով նախատեսվում է «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի (այսուհետ՝ օրենք) 16-րդ հոդվածի հինգերորդ պարբերությունը շարադրել նոր խմբագրությամբ. «Պետական սեփականություն համարվող և օտարման ոչ ենթակա պատմության և մշակույթի անշարժ հուշարձանների տարածքների հողերը, որոնք ծանրաբեռնված չեն այլ անձանց որևէ տեսակի իրավունքներով, բացառությամբ Մայր Աթոռ Սուրբ Էջմիածնին անհատույց օգտագործման իրավունքով տրամադրված հուշարձանների, օրենքի ուժով դասվում են հատուկ պահպանվող նպատակային նշանակության, պատմական և մշակութային գործառնական նշանակության հողերի շարքին և ունեն այդ հողերի համար սահմանված օգտագործման և իրավական հատուկ ռեժիմ: Պետական սեփականություն համարվող և օտարման ոչ ենթակա պատմության և մշակույթի անշարժ հուշարձանների տարածքները տեղորոշվում են լիազոր մարմնի կողմից օրենսդրությամբ սահմանված կարգով դրանց հատակագծերը կազմելու միջոցով  և ներկայացվում են անշարժ գույքի պետական ռեգիստր:

Օրենքի գործող կարգավորմամբ հուշարձանի պահպանական գոտիների տարածքը դասվում է պատմամշակութային նշանակության հողերի կատեգորիային և ունի այդ հողերի համար` Հայաստանի Հանրապետության օրենսդրությամբ սահմանված կարգավիճակ և օգտագործման ռեժիմ:

Առաջարկվող փոփոխության արդյունքում միայն պետական սեփականություն համարվող և օտարման ոչ ենթակա պատմության և մշակույթի անշարժ հուշարձանների տարածքների հողերն են օրենքի ուժով դասվելու հատուկ պահպանվող նպատակային նշանակության, պատմական և մշակութային գործառնական նշանակության հողերի շարքին և ունենալու են այդ հողերի համար սահմանված օգտագործման և իրավական հատուկ ռեժիմ, իսկ, օրինակ, համայնքների, իրավաբանական կամ ֆիզիկական անձանց սեփականությունը համարվող պատմության և մշակույթի անշարժ հուշարձանների տարածքների հողերի պարագայում պահպանման  իրավական հատուկ ռեժիմի պահանջ չի գործելու։ 

Այդ կապակցությամբ առաջարկում ենք ի նկատի ունենալ ՀՀ հողային օրենսգրքի 19-րդ հոդվածի 5-րդ մասի և 23-րդ հոդվածի 2-րդ մասի կարգավորումները, համաձայն որոնց հատուկ պահպանվող տարածքների հողերի վրա  (դրանց թվին դասվում են նաև պատմական և մշակութային տարածքների հողերը) դրանց գործառնական նշանակությանը և սահմանված իրավական ռեժիմին հակասող ցանկացած գործունեություն արգելվում է, պատմական և մշակութային հողամասերի վրա արգելվում է դրանց նպատակային ու գործառնական նշանակությանը հակասող ցանկացած գործունեություն:

Հաշվի առնելով ՀՀ հողային օրենսգրքի վերը նշված կարգավորումները՝ առաջարկում ենք ևս մեկ անգամ քննարկել օրենքի 16-րդ հոդվածի հինգերորդ պարբերությունում առաջակվող փոփոխության կատարման նպատակահարմարության հարցը՝ ոչ պետական սեփականություն համարվող հուշարձանների պահպանությունն ապահովելու տեսանկյունից։ 
	Չի ընդունվել:

Նշված դիտարկմանն արդեն իսկ անդրադարձ է կատարվել Նախագծի հիմնավորման մեջ՝ հիմնավորելով առկա կարգավորման փոփոխության նպատակը: Բացի այդ, նշված կարգավորումը համաձայնեցվել է պատմության և մշակույթի անշարժ հուշարձանների լիազոր մարմնի հետ: Միաժամանակ, կարծքում ենք, որ ներկայացված կարգավորումը հակասության մեջ չէ Հողային օրենսգրքի հետ:


	2. Միաժամանակ, առաջարկում ենք հստակեցնել  նախագծի 2-րդ հոդվածով նախատեսված ձևակերպումը «...տարածքների հողերը, որոնք ծանրաբեռնված չեն այլ անձանց որևէ տեսակի իրավունքներով, բացառությամբ Մայր Աթոռ Սուրբ Էջմիածնին անհատույց օգտագործման իրավունքով տրամադրված հուշարձանների,...»՝ իրավական որոշակիության սկզբունքը պահպանելու տեսանկյունից (անհասկանալի է, թե կոնկրետ որ անձանց և ինչ իրավունքների մասին է խոսքը, առկա չէ նաև Մայր Աթոռ Սուրբ Էջմիածնին անհատույց օգտագործման իրավունքով տրամադրված հուշարձանների դեպքում բացառություն նախատեսելու հիմնավորումը)։


	Ընդունվել է:
Հիմնավորումները լրամշակվել են: 

Հայտնում ենք նաև, որ նշված ձևակերպումն ընդհանրական է ներկայացված՝ ներառելով հողային հարաբերությունների բոլոր սուբյեկտներին և դրանց նկատմամբ հնարավոր բոլոր իրավունքները: Մայր Աթոռ Սուրբ Էջմիածնին անհատույց օգտագործման իրավունքով տրամադրված հուշարձանների (եկեղեցիների) դեպքում բացառություն է սահմանվել, քանի որ վերջինիս իրավունքները նշված տարածքներում հստակ են և ի սկզբանե տրամադրված են կոնկրետ նպատակներով:

	14. ԱՐՁԱՆԱԳՐՈՒԹՅՈՒՆ

ՍՈՑԻԱԼԱԿԱՆ ՆԱԽԱՐԱՐԱԿԱՆ ԿՈՄԻՏԵԻ ՆԻՍՏԻ
	18.06.2024 թ.

	
	N ԿԱ/188-2024

	Որոշվեց՝ տալ դրական դիրքորոշում՝ պայմանով, որ նախքան Կառավարության նիստի օրակարգում ներառվելը՝

1) նախագիծը կլրամշակվի կրթության, գիտության, մշակույթի և սպորտի նախարարության դիտարկումների հաշվառմամբ՝ նախարարության առաջարկած ձևակերպմամբ․
2) հաշվի կառնվեն արդարադատության նախարարության կողմից հնչեցված դիտարկումները։
	Ընդունվել է
ՀՀ կրթության, գիտության, մշակույթի և սպորտի նախարարությունը 2024 թվականի օգոստոսի 2-ի
N 27//23286-2024 գրությամբ հայտնել է, որ օրենքների նախագծերի քննարկվող տարբերակների բովանդակությանն առնչվող օրենսդրական ձևակերպումների վերաբերյալ դիտողություններ և առաջարկություններ չունի և համաձայնություն է տալիս ներկայացված ներկա խմբագրությանը:
Ընդունվել է

Նախագիծը լրամշակվել է։

